
கா³யத்ரீநாமாஷ்டாவிம்ஶதிஸ்தோத்ரம்

ஶ்ரீக³ணேஶாய நம:॥
ப்³ரஹ்மோவாச ।
ஶதாக்ஷராத்மகம் தே³வ்யா நாமாஷ்டாவிம்ஶதி:ஶதம் ।
ஶ்ரு’ணு வக்ஷ்யாபி⁴ தத்ஸர்வமதிகு³ஹ்யம் ஸநாதநம் ॥ 1॥
பூ⁴திதா³ பு⁴வநா வாணீ வஸுதா⁴ ஸுமநா மஹீ ।
ஹரிணீ ஜநநீ நந்தா³ஸவிஸர்கா³ தபஸ்விநீ ॥ 2॥
பயஸ்விநீ ஸதீ த்யாகா³சைந்த³வீ ஸத்யவீரஸா ।
விஶ்வா துர்யா பரா ரேச்யா நிர்க்⁴ரு’ணீ யமிநீ ப⁴வா ॥ 3॥
கோ³வேத்³யா ச ஜரிஷ்டா² ச ஸ்கந்தி³நீ தீ⁴ர்மதிர்ஹிமா ।
பீ⁴ஷணா யோகி³நீ பக்ஷீ நதீ³ ப்ரஜ்ஞா ச சோதி³நீ ॥ 4॥
த⁴நிநீ யாமிநீ பத்³மா ரோஹிணீ ரமணீ ரு’ஷி: ।
ஸேநாமுகீ²ஸாமயீ ச ப³குலா தோ³ஷவர்ஜிதா ॥ 5॥
ஸர்வகாமது³கா⁴ ஸோமோத்³ப⁴வாऽஹங்காரவர்ஜிதா ।
த்³விபதா³ ச சதுஷ்பாதா³ த்ரிபதா³சைவ ஷட்பதா³॥ 6॥
அஷ்டாபதீ³ நவபதீ³ஸா ஸஹஸ்ராக்ஷராத்மிகா ।
இத³ம் ய: பரமம் கு³ஹ்யம் ஸாவித்ரீமந்த்ரக³ர்பி⁴தம் ॥ 7॥
நாமாஷ்டவிம்ஶதிஶதம் ஶ்ரு’ணுயாச்ச்²ராவயேத்படே²த் ।
மர்த்யாநாமம்ரு’தத்வாய பீ⁴தாநாமப⁴யாய ச ॥ 8॥
மோக்ஷாய ச முமுக்ஷூணாம் ஶ்ரீகாமாந் ப்ராப்தயே ஶ்ரிய: ।
விஜயாய யுயுத்ஸூநாம் வ்யாதி⁴தாநாமரோக³க்ரு’த் ॥ 9॥
வஶ்யாய வஶ்யகாமாநாம் வித்³யாயை வேத³காமிநாம் ।
த்³ரவிணாய த³ரித்³ராணாம் பாபிநாம் பாபஶாந்தயே ॥ 10॥
வாதி³நாம் வாத³விஜயே கவீநாம் கவிதாப்ரத³ம் । வாத³விஷயே

அந்நாயக்ஷுதி⁴தாநாம் ச ஸ்வர்கா³ய நாகமிச்ச²தாம் ॥ 11॥ஸ்வர்கா³ர்த²ம்
பஶுப்⁴ய: பஶுகாமாநாம் புத்ரேப்⁴ய: புத்ரகாங்க்ஷிணாம் ।
க்லேஶிநாம் ஶோகஶாந்த்யர்த²ம் ந்ரு’ணாம் ஶத்ருப⁴யாய ச ॥ 12॥
ராஜவஶ்யாய த்³ரஷ்டவ்யம் பரமம் ந்ரு’பஸேவிநாம் ।
ப⁴க்த்யர்த²ம் விஷ்ணுப⁴க்தாநாம் விஷ்ணௌ ஸர்வாந்தராத்மநி ॥ 13॥
நாயகம் விதி⁴ஸ்ரு’ஷ்டாநாம் ஶாந்தயே ப⁴வதி த்⁴ருவம் ।
நி:ஸ்ப்ரு’ஹாணாம் ந்ரு’ணாம் முக்தி:ஶாஶ்வதீ ப⁴வதி த்⁴ருவம் ॥ 14॥
ஜப்யம் த்ரிவர்க³ஸம்யுக்தம் க்³ரு’ஹஸ்தே²ந விஶேஷத: ।
முநீநாம் ஜ்ஞாநஸித்³த்⁴யர்த²ம் யதீநாம் மோக்ஷஸித்³த⁴யே ॥ 15॥
உத்³யதம் சந்த்³ரகிரணமுபஸ்தா²ய க்ரு’தாஞ்ஜலி: ।
காநநே வா ஸ்வப⁴வநே திஷ்ட²ந் ஶுத்³தோ⁴ ஜபேதி³த³ம் ॥ 16॥
ஸர்வாந் காமாநவாப்நோதி ததை²வ ஶிவஸந்நிதௌ⁴ ।
மம ப்ரீதிகரம் தி³வ்யம் விஷ்ணுப⁴க்திவிவர்த⁴நம் ॥ 17॥
ஜ்வரார்தாநாம் குஶாக்³ரேண மார்ஜயேத்குஷ்ட²ரோகி³ணாம் ।
அங்க³மங்க³ம் யதா²லிங்க³ம் கவசேந து ஸாத⁴க:॥ 18॥
மண்ட³லேந விஶுத்⁴யேத ஸர்வரோகை³ர்ந ஸம்ஶய: ।
ம்ரு’தப்ரஜா ச யா நாரீ ஜந்மவந்த்⁴யா ததை²வ ச ॥ 19॥
கந்யாதி³வந்த்⁴யா யா நாரீ தாஸாமங்க³ம் ப்ரமார்ஜயேத் ।
புத்ரா நரோகி³ணஸ்தாஸ்து லப⁴ந்தே தீ³ர்க⁴ஜீவிந:॥ 20॥
தாஸ்தா:ஸம்வத்ஸராத³ர்வாக் க³ர்ப⁴ம் து த³தி⁴ரே புந: ।
பதிவித்³வேஷிணீ யா ஸ்த்ரீ அங்க³ம் தஸ்யா: ப்ரமார்ஜயேத் ॥ 21॥
தமேவ ப⁴ஜதே ஸா ஸ்த்ரீ பதிம் காமவஶம் நயேத் ।
அஶ்வத்தே² ராஜவஶ்யார்த²ம் பி³ல்வமூலே ஸ்வரூபபா⁴க் ॥ 22॥
பாலாஶமூலே வித்³யார்தீ² தேஜஸோऽபி⁴முகோ² ரவௌ ।
கந்யார்தீ² சண்டி³காகே³ஹே ஜபேச்ச²த்ருப⁴யாய ச ॥ 23॥
ஶ்ரீகாமோ விஷ்ணுகே³ஹே ச உத்³யாநே ஶ்ரீர்வஶீப⁴வேத் ।
ஆரோக்³யார்தே²ஸ்வகே³ஹே ச மோக்ஷார்தீ²ஶைலமஸ்தகே ॥ 24॥

ஸர்வகாமோ விஷ்ணுகே³ஹே மோக்ஷார்தீ² யத்ர குத்ரசித் ।
ஜபாரம்பே⁴ து ஹ்ரு’த³யம் ஜபாந்தே கவசம் படே²த் ॥ 25॥
கிமத்ர ப³ஹுநோக்தேந ஶ்ரு’ணு நாரத³ தத்த்வத: ।
யம் யம் சிந்தயதே நித்யம் தம் தம் ப்ராப்நோதி நிஶ்சிதம் ॥ 26॥
இதி ஶ்ரீமத்³வஸிஷ்ட²ஸம்ஹிதாயாம் ப்³ரஹ்மநாரத³ஸம்வாதே³
கா³யத்ரீநாமாஷ்டாவிம்ஶதிஸ்தோத்ரம் ஸமாப்தம் ॥

